
Ao amin'ny Levitikosy toko faha enina ambin'ny folo, dia

mamaky momba ny Andro Fanavotana isika, indrindra fa ny

momba ny osilahy fanavotana. Ity andro ity dia nahitana osy

roa. Ny osilahy iray natao fanatitra noho ny ota, dia

novonoina. Ilay osilahy iray antsoina hoe azazela, na

“osilahy fanavotana” (Levitikosy 16:8), dia nentina nankany

an-tany efitra. Nentina tany amin’ny tany tsy misy mponina

izy io mba hirenireny tsy misy antenaina sy ho faty noho ny

hetaheta. Tsy niverina intsony izany.

I Jesosy no osilahy amin’ny sarin’ny Andro Fanavotana.

Noroahina tsy ho eo anatrehan’Andriamanitra Tsitoha izy.

Ny osy roa mihitsy no asehon’i Jesosy. Amin’ny maha

fanatitra noho ny ota, dia maty teo amin’ny hazo fijaliana

Izy. Fa amin’ny maha-osilahy azy, dia noroahina tsy ho eo

anatrehan’Andriamanitra Izy, niaritra ny fandavana antsika

ho antsika. Ny mifanohitra amin'ny fandroahana dia ny

fanekena. Izany no voalaza ao amin’ny Efesiana 1:6:

"Izay nanasoavany antsika maimaimpoana ao

amin’ny Malala."

Tsy maintsy takatsika rehetra fa ekena isika. Averina indray,

ny iray amin'ireo olana mahazatra indrindra ananan'ny

olona any Amerika maoderina dia ny fahatsapana

fandavana. Any amin'ny kongregasiona tsirairay, dia azoko

antoka fa misy olona maromaro miady amin'ny fahatsapana

fandavana. Amin’ny ankabeazan’ny toe-javatra, ireo

fihetseham-po ireo dia avy amin’ny ray aman-dreniny —

mitombo izy ireo, dia mety tsy nino mihitsy hoe tena tian’ny

ray aman-dreniny izy ireo, ary noho izany dia tsy nianatra

nahatsiaro ho nekena mihitsy izy ireo. Mandeha amin'ny

fiainana izy ireo amin'ny fahatsapana fa voahilika, tsy faly,

tsy afaka mifandray amin'ny olon-kafa, ary tsy afaka

maneho fitiavana, satria tsy mbola niaina fitiavana.

Nianarako tamin’ny zavatra niainako fa ny iray amin’ireo

fanalahidy lehibe hanampiana ny olona toy izany dia ny

fanomezana toky azy ireo fa eken’Andriamanitra izy ireo.

Mampahery koa ny mahafantatra fa Izy Tenany mihitsy no

mahalala ny fanaintainan’ny fandavana, satria tsy nisy olon-

kafa nolavina tanteraka tahaka Azy fony Izy maty teo

amin’ny hazo fijaliana noho ny fahotantsika.

Misaotra Anao, Tompo ô, fa miantso ahy hiala amin’ity

tontolo ity Ianao. Manambara aho fa noho i Jesosy

noroahina tsy ho eo anatrehan’Andriamanitra Tsitoha, dia

“nekena ao amin’ny Malala” aho. Hivoaka hanatona Azy eo

ivelan'ny toby aho, amin’ny anaran’i Jesosy Kristy, Amena.

"Ny mpino tsirairay dia
manana endrika
manokana amin'ny

fahendren'Andriamanitra
hanehoany izany eo

amin'izao tontolo izao ary
asehony izany amin'ny
alalan'ny fijoroana
vavolombelona."
Dries and Valerie Du Plessis

